
				এই পাতাটির মুদ্রণ সংশোধন করা প্রয়োজন। 
মর হ’ল না ! ২৩৯
বিবেক —“তোমার এ পাপের প্রায়শ্চিত্ত—স্বদেশের
সম্রাটের পক্ষে অস্ত্রগ্রহণে স্বদেশের শক্রর উচ্ছেদ-সাধন । শক্রর পলায়নের পথ প্রস্তুত করিয়া দিয়া তুমি যে পাপকাৰ্য্য করিয়াছ, সে পাপের প্রায়শ্চিত্ত-স্বদেশে শক্রর প্রবেশে বাধা-প্রদান । যদি কৃতকাৰ্য্য হও, আর সেই কৃতকাৰ্য্যতার জন্য যদি প্রাণদান করিতে হয়, তাহাই তোমার উপযুক্ত প্রায়শ্চিত্ত ”
বীরসিংহ।–“ভাল,সেই প্রায়শ্চিত্তের জন্যই প্রস্তুত রহিলাম।”
বিবেক —“তবে প্রত্যাবৃত্ত হও । দেশে ফিরিয়! যাও । আততায়ীর আক্রমণ হইতে স্বদেশ-রক্ষার জন্য বদ্ধপরিকর হও।”
বীরসিংহ। —“দেশে ফিরিয়া গিয়া, কি করিয়া এ মুখ দেখাইব ! লোকে যখন জিজ্ঞাসা করিবে,-“তুমি কি সেই বীরসিংহ!—আততায়ীর পক্ষাবলম্বনে আপন পিতার বিরুদ্ধে অস্ত্র-ধারণ করিয়াছিলে,—তুমি কি সেই বীরসিংহ !' তখন কি উত্তর দিব ? –কোথায় মুখ লুকাইব ? তার পর লোকে যখন জানিতে পরিবে—একটী রমণীর মুখ দেখিয়া, বিহ্বল হইয়া, আমি এই গুরুতর পপিকার্য্যে লিপ্ত হইয়াছিলাম, তখন তাহারা যে টিটকারী দিবে, কেমন করিয়া তাহ সহ কৰিব ? না-না ; আমি আর দেশে ফিরিতে পারিব না —এ মুখ আর স্বদেশবা পীকে দেখাইব না !’
বিবেক —“দেশে না ফিরিতে চাও, যদি একান্তই সঙ্কোচবোধ হয়, নিভৃতে লুকায়িত থাক -শুভ-মুহূর্ডের প্রতীক্ষা কর । আত্মহত্যা করিও না। আত্মহত্যায় মহাপাপ ।”
বীরসিংহ উচ্চ-চীৎকারে জিজ্ঞাসিলেন,– “তবে কি প্রাণত্যাগ করিব না ?”

